A
Euskararen Normalizazio Rasu Aurreratuak

>

GOIZPER

Ur tantatik
errekara, ibaitik
itsasora

m mnoba,aa,m

UNIBERTSITATEA

aren
AAAAAAAAAAAAA k\ izia d \
EEEEEEEEEEEEEEEEE

AAAAAAAAAA



ol /
© Soziolinguistika Rlusterra //’ﬁ))

Eskerrak: Goizper Kooperatiba Elkarteari eta EMUN Lana Euskalduntzeko Kooperatibari kasu hau
egiteko izandako lankidetzagatik.

Testuak eta irudiak Goizperren onespenarekin argitaratu dira.
Zuzendaria: Joxpi Irastortza (Mondragon Unibertsitatea)
Idazlea: Oihana Lujanbio

Koordinatzailea: Denis Elortza

Aholkularia: Javier Zarrabeitia (Innobasque)

Itzulpenak: Hitzurun Hizkuntz Zerbitzuak

Diseinua: Zirrimarra estudio grafikoa /Andoain



SOZIOLINGUISTIRA
RLUSTERRA<

A
Euskararen Normalizazio Rasu Aurreratuak

GOIZPER

Ur tantatik
errekara, ibaitik

itsasora

V) iNN@Lcwane  GOIZPER:sw

UNIBERTSITATEA berrikuntzaren  agencia vasca

euskal agenizia  de la innovacion
HUMANITATE ETA

HEZKUNTZA ZIENTZIEN
FAKULTATEA

Laguntzaile / babesle:

vy
Gipuzkoako Foru Aldundia
L Di ion Foral de Gipuzk

<

CAJA LABORAL
EUSKADIKO KUTXA

Euskararen Normalizazio Rasu Aurreratuac %

-‘.) inne



[

GO'ZPER Ur tantatik errekara, ibaitik itsasora

Goizeko lehen argi-izpiak esnatzen ditu. Egun berriarekin
batera, marinelek nagiak atera eta eguneroko zereginei
ekiten diete.

Azkenaldian lan gutxiago dute egiteko; errekaren hasiera
bizia gainditu dute eta orain, mantso-mantso, ibai zabale-
an doaz, itsasora bidean. Bide horri segitzea beste egite-
korik ez dute. Horrelakoetan, gustora aritzen dira hasiera
hura gogoratzen, abentura berria zenean eta zer espero
behar zuten ideiarik ere ez zutenean. Orain, egindako bidea
aberasgarria zaie, baina aurrean zer duten ikusi nahi dute.
Eta bidea motelagoa egiten zaie, motelegia.

Bidea lasaia izanagatik, kapitaina arduratsu ageri da, ibai
zabalean ere ontzia iraultzea posible delako, edo itsasora
ez daraman korronteren batek harrapatzea.

Horrela jaiki dira Goizperren, goiz honetan.

Goizperren sortzaileak

GOIZPER scox AURKEZPENA
AGRICOLA

GOIZPER, S. COOP enpresa Antzuolan (Gipuzkoa) sortu zen,
1959an, Arrasaten sortutako kooperatiba mugimenduaren bai-
tan. Nekazaritza eta lorezaintza erabilerarako ihinztagailuetan
eta potentzia transmisoreetan espezializatutako enpresa da.
Lehenak Goizperko jardueraren ia %70 hartzen du eta bigarre-
nak gainontzeko %30 eta denera, 200 langile inguru ditu.
1998an lkerketa, Garapen eta Berrikuntzako Teknologia
Zentroa ere sortu zuten, Olaker S.Coop. izenekoa.

Goizper enpresa sendoa da. Lortutako arrakasta eta bere ibil-
bidea kontuan hartuta esan dezakegu hori. Gaur egun, bere
egitura komertzialak 6 ordezkaritza ditu: Europan 3, eta Asiako
hego-ekialdean, Ekialde Hurbilean eta Saharaz beheko Afrikan
bana. Presentzia nabarmena dute 100 herrialdetan baino
gehiagotan, eta horietako askotan liderrak dira.

Goizperrek jaiotzatik izan du itxaropenaren usaina. 1959an
kooperatiba sortu zuten 11 antzuolarrek jaioberriari Goizper
izena eman zioten, “egunsentia” esanahia baitzuen haientzat .
Antzuolari bizia eman nahi zioten, beste hainbatek egin duen
bezala. Antzuola ola bai, baina antzua ez dela adierazi nahian
bezala.

*
Sabino Aranaren jarraitzaileen arabera, "goiko berria"

esan nahi du "goizper" hitzak, "goi" "izper".

. inne BMﬂMc 6

Antzuola emankorra da euskarari dagokionez ere, Debagoiene-
ko herri euskaldunenetakoa baita. Garai batzuetan euskararen
egoera okerrago egon den arren, 80ko hamarkadatik aurrera,
euskara ere iratzartzen joan da, ondoko datu hauek erakusten
dutenez (iturria: Euskararen Datu Basea, EDB, Soziolinguistika
Klusterra, www.soziolinguistika.org/edb; 2006koak EUSTATe-
nak, Eusko Jaurlaritzaren Inkesta Soziolinguistikotik hartuak):

Antzuolako hizkuntza-gaitasunaren bilakaera. 1986-2006
A

Urtea | Guztira | Euskaldunak | la Euskaldunak | Erdaldunak
1986 | 2089 1377 419 293
1991 | 2026 1442 230 354
1996 | 1902 1384 240 278
2001 1858 1426 144 288
2006 | 2030 1503 245 282

Hizkuntza gaitasunaren bilakaera. Antzuola, 1986 >> 2001 (%)
100

Antzuolako datuak euskararentzat onak badira, are hobeak dira
Goizperkoak: kooperatibako elebitasun-tasa %96 da eta ahoz-
ko erabilera %74. Emaitza hori Goizperren euskara-plana mar-
txan jarri izanaren ondorio ere bada. 1999an, batzuek ez zeki-
ten euskaraz, eta orain guztiek ulertzen dute.

HASIERA INDARTSUA

Euskara-planaren ibilbidearen hasiera gogoratzea atsegin dute:
lan asko egin zuten, baina gustora. llusioa eta dinamikotasuna

ANTZUOLA

A
Urtea Euskararen erabilera (%)
1988 39.6
1989 46.7
1990 47
1991 42
1993 57.3
1997 51
1998 60
1999 51
2001 69.4
2005 67

Hizkuntza gaitasuna. Antzuola, 2001 (%)

15,5

78

B Euskaldunak
[ Ia Euskaldunak
I Erdaldunak

*Taularako oharra: 2001 eta 2005eko datuek neurketa-diseinu
berria dute (SEI-Soziolinguistika Klusterrak eginak) eta ez dira
aurrekoekiko (udalak bere kabuz eginak) konparagarri.

izan ziren nagusi eta zereginak berehala bihurizen ziren eginak.
Goizperko motibazio-taldeko Patxi Olabarriaren hitzetan, “Garai
hori 0so bizi zegoen, eta gauzak egiteko gogoa zegoen”.

Kooperatiba munduan garai horretan enpresa askotan jarri
ziren martxan euskara-planak, EMUN Lana Euskalduntzeko
Kooperatiba sortu zen eta Goizperren ere mugimenduan hasi
ziren. Hasiera hartan, Xanti Aristi lehendakariak zeresan handia
izan zuela kontatu digu Fernando Iturbek. lturbe bera hasiera-
tik planaren koordinatzailea izan da eta ontziak egin duen bide-
an eragile garrantzitsua: Iturbe kapitaina. Arrazoi nagusi hauek
sortu zuten egoera hura, bere esanetan: “Bi faktore juntatu

o . Euskararen Normalizazio Rasu Aurreratuac
INN@Laque })

ziren: alde batetik, proposamena zuzendaritzak berak egitea
eta, bestetik, kolektiboak (bazkidegoak) onartzea eta esatea:
‘ba bai, egin beharra dago eta goazen egitera’”. Eta urte gutxi-
tan sekulako hazkundea egon zen, bai euskara-planetan oro-
korrean, eta baita Goizperren ere.

Euskara Goizperko langileen hizkuntza izan den arren, ez zuten
lanerako erabiltzen, besteak beste, bezeroaren gogobetetzea
mugatzat hartzen zutelako. Azkenean, langileen asebetetze-
maila eta bezeroarena lotuta doazela konturatu ziren eta mugei
izkin egin eta euskara-planaren erreka bihurrian barrena abia-
tu ziren.

Bide-erakusle EMUNeko teknikariak izan zituzten: hasieran,
Amaia Etxaniz eta Inaki Ugalde aritu ziren, eta geroago Igone
Bastarrika, Abel Irizar eta Urrate Etxaburu. EMUNen lana oso
inportantea izan dela diote Goizperren, metodologia, gogoa eta
esperientzia ekarri baitute beraiekin. Gainera, “Harreman per-
tsonalak 0so ondo funtzionatu izan du. Amaiarekin 0so ondo
moldatu izan gara taldean, o0so pertsona dinamikoa da,
hemengo jendea ezagutzen zuen eta horrek ere garrantzia
handia izan du”, lturbek dioenez.

Euskara-plana Goizperren

Bi fase izan ditu euskara-planak Goizperren, 2005 bitartekoa
eta ondorengoa. Lehena, euskararen erabilera areagotzeko
buru-belarri jardun zuten garaia: EMUNen aldetik dedikazio
handiarekin eta Goizperko langileen aldetik ere jende askok
parte hartu zuen. Eta bigarrena, egindako lan guztia estandari-
zatu nahian dabiltzana. Aurreikusi zituzten helburu haiek bete-
ta, horiei eustea dute hurrengo erronka.

Hasiera biziaren erakusgarri, Goizperko Euskararen Eskulibu-
ruaren azalpena dugu:

“1999an martxan jarri zen euskararen erabilera area-
gotzeko planaren prozesua. Uztailean diseinu-txoste-
na aurkeztu zen eta irailean plangintzari hasiera eman
zitzaion. Lehen urtean langileak euskalduntzeari eta
errotulazioari eman zitzaion lehentasuna. Bigarren
urtean, aurrekoarekin jarraitu zen eta idatzizko doku-
mentu laburrak eta jende askok irakurtzen dituenei
heltzeaz gain, txantiloiak euskaratu eta bileretan eus-
kara sartzea bultzatu zen. Hirugarren urtean, doku-
mentuak euskaraz betetzeko langilea trebatu, eta
esparru informatikoa urratzen hasi ginen. Hizkuntza
irizpideak landu ziren. 2003an bigarren faseari ekin
genion eta aurreko urteetakoa finkatzeaz gain, espa-
rru informatikoan eta dokumentu teknikoetan eragin
eta aurrerapausoak eman ziren”.

Abiatu zuten planak pauso asko eman ditu 1999az geroztik.
Hasieran, helburu orokorra honela zegoen jasota Eskuliburuan:
Goizper barruko harremanetarako ahozkoan zein idatzian eus-
kara lan-hizkuntza izatea eta harremanetan euskararen erabi-
lera sistematikoki garatzea (beti ere hartzailearen eta emaile-
aren hizkuntza ezagutza kontuan hartuta, bakoitzaren hizkun-
tzen errespetua errealitate eginez). 2008an, planaren helburu
orokorra biltzen duen esaldia motzago idatzi zuten, egitekoa
argiago balute bezala: Goizperren euskara lehentasuneko
lan-hizkuntza izatea.

Helburu nagusiaz gain, euskara normalizatzeko urteroko helbu-
ruak jartzen dira Goizperren. Helburu horiek ondorengo hiru
arlotan sailkatzen ditu EMUNek, J.M. Sanchez Carrién
“Txepetx”-en teoriari jarraituz:

Txepetx (1987)

MOTIBAZIOA| EZAGUTZA | ERABILERA

e Motibazioa: hizkuntza bat ikasteko, mantentzeko eta
erabiltzeko gogoa behar da.

e Ezagutza: hizkuntza bat erabiltzeko ezagutu egin behar
da, bestela, nekez erabil daiteke.

e Erabilera: ikasitakoa (bai etxetik jaso duguna, bai gero
ikasitakoa) erabili egin behar da, ahaztea nahi ez bada.

Faktore horiek elkarrekin lotuta daude eta Txepetxek ontzi
komunikatuak balira bezala irudikatzen ditu. Hala, hiru ontziek
elkar elikatzen dute, beti ere nahikotasun mailatik gorago bal-
din badaude. Ontziren bat ez bada iristen nahikotasun mailara,
ontzien arteko konexioa hautsi egiten da eta ikaskuntza proze-
sua eten. Hori gertatzen da, adibidez, hizkuntza ikasteari ekin
dion pertsona heldu batek denbora aurrera joan ahala gogoa
galtzen badu; bere motibazioa asko jaisten bada, eskoletara
joateari laga egingo dio eta ezin izango du gehiago ikasi, ezta
erabili ere.

Hiru ontzi horietan oinarrituta sortu dira euskara-planaren
bidea egiten lagundu duten tresnak: euskara-eskolak, erabile-
ra-taldeak, motibazioa lantzeko ekintzak, Izperra, Euskararen
Eskuliburua... Guztiak izan dira garrantzitsu, eta jarraian azter-
tuko ditugu:

Euskara-eskolak

Hasiera hartan langile asko ibili ziren euskara-eskoletan eta
talde bat baino gehiago zegoen. Batzuk alfabetatze-eskolak
ziren, beste batzuk euskara ikasteko eskolak eta beste eskola
batzuetan, langileek beren lanerako behar zutena lantzen zuten
(adibidez, administraziokoek gutunen ereduak lantzen zituzten
etab.).

Hasieran ez ezik, ondoren ere
jarraitzen dute alfabetatze-lanetan

Erabilera-taldeak

Lehenengo urteetan sortu ziren erabilera-taldeak. Maria
Angeles Aristik hasierako urte haietan ere parte hartu zuen tal-
deotan eta prozesua horrela azaldu digu: “Hasieran euskal-
duntze-maila bat hartzea izan zen helburua. Eta gero inguruko
lanak zein ziren eta zelan egin zitezkeen pentsatzea. Ondoren,
lana banatu eta egitea”. Bertan nahi zuen guztiak hartu zuen
parte, langileen %80 inguruk. Talde horietan langileek beraiek
beren inguruan zer euskaratu zitekeen aztertzen zuten: doku-
mentazioa, errotulazioa... Aztertu eta euskaratu. Iturbek konta-
tu digunez: “Orduan ez genuen 0so ondo ulertzen. Azkenean,
errotulazioa aldatzeko nahikoa da pertsona batek itzulpenak
egitea. Baina EMUNekoek esaten zuten, hobeto barneratzen

Goizperkoak olinpiadetan

zela jendeak berak egiten bazuen”. Bi astetik behin ordu bate-
ko saiotan elkartzen ziren erabilera-taldeak eta helburua zen
parte-hartzea bultzatzea eta jendeak sentitzea eurak zebiltzala
helburuak betetzen eta bere egiten zutela hartutako konpromi-
soa. Arrakastaren gakoetako bat hori izan zen; jendearen sen-
tsazioa izatea “bagabiltz egiten eta gauzia aurrera doia”.

Motibazioa lantzeko ekintzak

Ekintza hauek Motibazio Taldeak antolatzen ditu. Taldean lau
kide dira eta hilero elkartizen dira. Beren egitekoa, Aitor
Azkaratek esan bezala, “euskara-plana dagoela erakutsaraztea
da, euskara-plana bizirik mantentzea, euskarari pizgarri bat
ematea”. Aitor Azkaratek eta Patxi Olabarriak gogoratu dituzte
egindako hamaika ekintza. Hasieran, euskararen ezagutzan
sakondu zen: “Ezagutzen ez ziren hitzekin kartel batzuk egin
Zenituen tailerrean jartzeko. Lehenengo, ipini genuen dena
enpapelauta eta gaizki geratzen zen, hitz gehiegi zegoen eta ez
zen erabiltzen. Gero, hitz gutxiago jarri genituen paneletan eta
hobeto. Edo, adibidez, jendeari sartzen ez zitzaizkion hitzak
kafe-makinan ipintzen genituen: ‘hileko hitza’ zen hura”.
Euskara espreski landu gabe ere, ekintza asko egin izan dituz-
te: “Txangoak, eta urtean behin egunpasa bat. Lehiaketa ere
egon izan da, hilero-hilero egiten zen. laz Matz Errekarekin
lehiaketa potente bat egin zen, sari ederrarekin. Hamar aste-
tan, astero-astero jende askok hartu zuen parte eta aurten
atseden hartu dugu. laz ere olinpiada bat egin zen Matz
Erreka, Elay* eta Antzuolako udaletxeko langileekin. Oraindik
egiten duguna sagardotegia da, eta bertan Izperra Saria bana-
tzen da; haritz-landare bat ematen zaio Goizperren euskararen
inguruan lan asko egindakoari, egindakoa saritzeko”.

Hainbeste lanen artean, lan gehiena ematen diena aipatzeke
dugu: Izperra berripapera.

Izperra

2001ean Amaia Etxaniz EMUNeko euskara teknikaria
hasi zen lIzperraren aurreko Berripapera ateratzen.
Hilean behin, Kontseilu Sozialeko aktarekin batera
heltzen zen informazio-orri bat zen, batez ere, euska-
ra-planaren berri ematen zuena. 2003an eman zio-
ten “Izperra” izena, fundatzaileek enpresari jarritako
izenari eta aste batzuk lehenago sortu zen Berria
egunkariari erreferentzia eginez. lzan ere, “izperrak”
berria esan nahi zuen Sabino Aranaren garaian.

Izperraren hasiera hura Olabarriak kontatu digu:
“2003an, lan-talde bat hasi ginenean eman genion

*
Matz Erreka eta Elay Antzuolan kokatutako
enpresak dira eta euskara-plana martxan dute.

Euskararen Normalizazio Rasu Aurreratuac

beste ikuspegi bat eta beste zabalpen bat. Lehen gehiago zen
euskara-planarekin lotua, eta orain lortu dugu Goizperko aldiz-
kari bat izatea; euskara-planari buruzko berriak sartzearekin
batera, Goizperko bestelako gauzak ere txertatu ditugu. Laster
100. alea aterako dugu”. Urtemugarekin batera, aldaketak egin
eta bide berriak ibiltzekotan dira: “Hasieran ideia asko dituzu,
baina 100 aleren ondoren imajinazioa fresko egotea ez da
hain erraza. Baina bagabiltz formatoan aldaketak egiten pen-
tsatzen”. Azkaratek hilabetekariaren garrantzia azpimarratzen
du: “Izperra o0so garrantzitsua da, eskerrak badagoen. Jendeari
euskara-plan bat dagoela gogorarazteko balio du”.

Euskararen Eskuliburua

Zer da Euskararen Eskuliburua? Goizperren euskara lan-hiz-
kuntza izatea bermatzen laguntzen duen tresna. Eskuliburu
honek euskararen erabilerarako behar den informazioa biltzen
du (helburuak, egitura, baliabideak...) eta baita euskararen
inguruan hartutako erabakiak eta ezarritako irizpideak ere. Ber-
tan jasotzen dena Zuzendaritzak eta Kontseilu Errektoreak onar-
tutakoa da. lturbek adibide baten berri eman digu: “Eskulibu-
rua euskara-mailan edozer gauza egiteko garaian nola egin
Jjakiteko da. Adibidez, puntu garrantzitsuenetakoa kontratazioa
da eta bertan agertzen da nola jokatu behar dugun horri dago-

Euskararen Normalizazio Rasu Aurreratuac %

kionez. Lanpostuak sailkatuta ditugu behar duten euskara-mai-
laren arabera, eta jendea kontratatzerakoan kontuan hartu
behar da lanpostu bakoitzak eskatzen duen maila. Horretan
Saiatzen gara, eta lortzen ez denetan, plan bat egin behar dugu
pertsona horrek euskara-maila egokia lor dezan. Eskuliburuak
dioena da hori, baina ez da arautegi bat, gida bat baizik”.

Eskuliburuak gomendatzen duena bideratzeko, Goizperren eus-
kara-planak egitura hau izan du 2005-2008 epealdian:

Sailetako Organuetako
ordezkariak ordezkariak
’N z’
Koordinatzailea EMUN
== KOORDINAZIO BATZORDEA &--
+ K.B.B
¥
|
Azpitaldeak: Euskara taldeak: Lan taldeak:
Ezagutzakoa Sail bakoitzeko bat. Izperra lan taldea.
Motibaziokoa Guztira 10 talde Beharren araberako taldeak.
Erakundetzekoa

Egitura honetako partaideek lanak Goizperko lanordutan egiten
dituzte eta euskara-planaren inguruko gainerako lan-orduen
tratamendurako irizpideak zehaztuak daude:

[

ARLOA ERABILITAKO DENBORA

Eskolak %50 langilearen kontura

Lan-taldeak (terminologia,
araudia, irizpideak, helburuak...)

%100 Goizperren kontura

Koordinazio Batzordea eta KBB %100 Goizperren kontura

Euskararen inguruan egin
beharreko joan-etorri gastuak

%100 Goizperren kontura

Beste kasuetan duten tratamendu
bera: lan-ordutegi barruan bada,
%100 Goizperren kontura eta
lanorduz kanpo bada, langilearen
kontura.

Kanpoan egin beharreko
ikastaro edo bilerak

Oztopoak gaindituz

Antolaketak eta sistematizazioak asko lagundu badu ere, bide-
an guztia ez da izan erraza. Ibaia ez da beti berdina, batzuetan
korronteak berak eramaten gaitu, beste batzuetan harri kozko-
rrak, meandroak aurkitzen ditugu ubidean. Hasieran, euskara-
ren inguruan lan gehiena egindako jendea zen euskara-plana-
rekiko eszeptiko samar agertu zena. Horrelako ideiak zebiltzan:
“Lehen ere euskara-eskolak antolatu genituen eta porrota izan

o

§. Talde bat bazegoen euskal
hiztuna ez zena, eta ahalegin
oso haundia egin zuten

zen, gero, gauza gehiago eginda ere, ez dugu inoiz aurrera
egin. Eta orain euskara-planak modan jarri dira eta denak eus-
kara-planetaral”. Iturbe berak ere ez zuen argi non sartzera
zihoan: “Hasieran, Goizperreko gehienok ez genekien zer zen
euskara-plan bat. Euskara lan-munduan sartu beharra ikusten
genuen, baina nola egin zitekeen, egia esan, ideiarik be ez. Ni
sartu nintzen koordinatzaile, jakiteke non sartzen nintzen”.

Egindako esfortzu eta lanaren emaitza onak ikusi ahala, eszep-
tikoak ziren langileen iritziak aldatzen joan ziren: “Pare bat urte-
an asuntoa serioa zela eta aurrerapausoak ematen zirela ikusi
zenean, berriro ere jendea engantxatu da, baina kostata”, kon-
tatzen digu koordinatzaileak.

Goizperko langile guztiak ez ziren euskal-

dunak eta haiek egindako ahalegina azpi-

marratu du Aristik: “Talde bat bazegoen %100
euskal hiztuna ez zena, eta ahalegin 0so
haundia egin zuten. Pixkanaka jendea
kontzientzia hartzen joan zen euskaraz
egin behar genuela. Gainerakoek ere eus-
karaz egiteko erabakia hartu genuen,
orain arte egiten genuena baino gehiago.
Horrela, ohitura bat sortzen da eta lortu %20
zena zen guztiekin euskaraz egitea”.

%80

%60

%40

%0
BARNE

Hala ere, hasiera-hasieratik, euskara-pla- ERABILERA

nak babes zabala jaso zuen: bazkideen

%90 planaren alde agertu zen. Horri eutsi

zioten hasieran, bideari ekiteko, lturbek dioen bezala:
“Badakigu gutxiengo bat aurka egon daitekeela eta horiek
konbentzitzen saiatu ohi gara. Guk, ordea, hori egin beharrean,
euskara-planari baiezkoa eman zioten %90 horri eman genion
garrantzia. Jendeak sekulako gogoa erakutsi zuen”.

“Badakigu gutxiengo bat aurka
egon daitekeela eta horiek
konbentzitzen saiatu ohi gara.
Guk, ordea, hori egin beharrean,
euskara-planari baiezkoa eman
zioten %90 horri eman genion
garrantzia”

Hasiera indartsuaren emaitzak

2005 bitartean euskararen erabilerak gorantz egin zuen, modu
ikusgarrian. lturberen ustez: “Hemen teknikariak dauka sekula-
ko eragina”. Hona datu batzuk, bilakaeraren erakusgarri:

Ezagutzaren bilakaera
%100

%59

%0
Alfabetatuak  Alfabetatu gabeak  Erdal hiztunak

Erabileraren bilakaera

01999

I 2002
%79 %79
%7

Irudia Ahozko Ahozko Idatzizkoa. Idatzizko Idatzizko Informatika

formala informala Zabalkunde  dok. dok.
handikoa laburrak luzeak

JARRAIPENA AUTONOMIARANTZ

Lehenengo fase indartsuaren ondoren iritsi ziren inflexio-pun-
tura, egindako bideak euskara lanean erabilizea normala
bihurtu eta gero: “Orain Goizperren ematen den informazioa
euskaraz da, eta jada jendeak ez du hori euskararekin lotzen.
Jendeak bereganatua dauka eta normal hartzen du”, dio
Olabarriak. Aldaketa naturalki etorri zen, ia-ia beharrak eskatu-
ta: “Goizperko jendea euskara-plan bat zer den ezagutzen joan
gara, geureganatzen, eta iritsi zen momentu bat hausnarketa
hau egin genuena: ezin al dugu guk bakarrik aurrera egin? Beti
beharko dugu aholkularitzaren laguntza pixka bat, baina gai
izan behar gara geu gai hau lantzeko”, kontatu digu koordina-
tzaileak. “Beste proiektuetan gertatzen den bezala: enpresan

@ . Euskararen Normalizazio Rasu Aurreratuac

aldaketa bat egiteko aholkulari bat ekartzen dugu bi urterako,
lana nola egiten den erakusteko bakarrik. Gure mentalidade
industrial horretatik, euskara-planerako ere gauza bera ikusten
genuen”.

Olabarriak ere bidaiaren zatia modu beretsuan gogoratzen du:
“Ordua iritsi zen lanak gure esku hartzeko, inongo teknikaririk
gure atzetik ibili behar izan gabe”. Aristik ere modu berean hitz
egin digu: “Tope batera iritsi ginen, lan gehiena eginda dago eta
hortik aurrera gure kasa jarraitzea genuen egiteko”. Erreka estu
eta bizia ibai zabal eta lasaiagoa bihurtzen ari zen unea zen.

Inplementaziotik jarraipenera

1999an iturburuan hasitako bideak hiru urteko hiru plan izan ditu
(2000/2001/2002, 2003/2004,/2005 eta 2006/2007/2008).
2006tik aurrera erakundetzeari forma ematen hasi Zzitzaion,
2008an izan zen trantsizioa eta 2009an hasi autonomia-fasea.
Fase honen helburua da inplementazio-fasetik jarraipen-fasera
pasatzea. Horren bidez, Goizperren euskararen inguruan lortuta-
koari eusteko sistema bat sortu nahi da, etorkizuneko erronka
berriei erantzun ahal izango diena.

Aldaketa nagusia Goizperren autonomia da, hau da, EMUNeko
teknikarien laguntza teknikoa gutxituz joan da eta aholkularitza
izatera pasatu da. Orain Goizper bertako eragileak dira plana
kudeatzen dutenak. Goizperren euskara normalizatzeko egiten
ari den lana enpresaren erantzukizuna da eta, pixkanaka, eus-
kararen kudeaketa Goizperko gestio-sisteman integratuz doa.
Azkarateren esanetan: “Orain EMUNen laguntza gutxiago behar
dugu, nahiz eta hor egotea garrantzitsua den”. Prozesua gra-
duala izan da eta horri garrantzia eman diote: hasieran
EMUNeko teknikariak zortzi ordu egiten zituen Goizperren, gero
lau eta, pixkanaka, ardurak lekualdatuz joan dira, baina
EMUNek babesa ematen jarraituz.

Euskara-planeko lanen jarraipena Koordinazio Batzordetik egi-
ten zen lehen. Orain, helburua da departamentuetako arduradu-
nek bereganatzea euskara-planaren ardura. Rol-aldaketa gauza-
tu izanaren adibidea Olabarriak eman digu: “Komertzialeko
departamentuan, gestio-planean integratua dago euskara-pla-
naren jarraipena. Hilero-hilero kuadro bat pasatzen dugu egin-
dakoarekin”. Aldaketaz galdetuta, Azkaratek aldaketa naturala
dela dio: “Hori da normalena, baita”.

Rol-aldaketa hori egitea eta arduraz jabetzea kostatzen den
gauza da, ordea. “Orain, azkeneko urteetan bagabiltz lana egi-
ten horri buelta emateko eta erakundetzea gauzatzen. Jendea
ohituta zegoen ardurak pertsona gutxi batzuek izatea eta orain
horri buelta eman nahian ari gara. Asko kostatzen da lehenta-
sun kontua delako, gehienbat”, dio lturbek. Olabarriak ere bide
beretik: “Orokorrean, jendearentzat ez da hainbesteko aldake-

"Goizperko jendea euskara-plan bat zer
den ezagutzen joan gara, geureganatzen,
eta iritsi zen momentu bat hausnarketa
hau egin genuena: ezin al dugu guk
bakarrik aurrera egin? Beti beharko dugu
aholkularitzaren laguntza pixka bat, baina
gai izan behar gara geu gai hau lantzeko"

ta izan, langileentzat. Baina Koordinazio Batzordearentzat,
arduradunentzat, bai egongo da aldea”. Aurrera egiteko gogoa
izan arren, Goizperko langileek ardura gehiago hartu beharko
dute; lehen EMUNeko teknikariak egiten zuena Goizperko lan-
gileen zeregina bihurtu da. Hala ere, egindakoa mantendu nahi
dute: “Ezin duguna egin da sekulako lana egin, maila batera
heldu eta gero lokartu. Eta gure beldurra edo kezka hortik
doia”. Horregatik ageri da arduratua kapitaina.

Aristik eta Azkaratek diotenez, Fernando lturbek ongi zuzendu
du ontzia: “Guk eduki dugun koordinatzaileak ongi bideratu du
dena. Pertsona egokia egon da hor, guztien arteko zubi-lana
egiten. Fernando izan da Goizperren horretan gehien mugitu
dena eta ibili dena”.

lturbe kapitaina 2010eko ekainetik Goizpertik kanpo dago,
ordea, Eta momentu honetan lanak delegatzen hasiak diren
arren, impass batean daude. Olabarriak hala dio: “Eragin han-
dia dauka, bera izan delako motorra. Hasiera-hasieratik bera
egon da”.

Bidearen hasieran mugimendua etengabea zen, zereginak argi
zeuden eta berehala egiten ziren. Ibai luzean barrena, ubide
estua zabalduz joan da eta erritmo bizia motelduz, eta orain
egitekoak diferenteak dira: lana ez da hain dinamikoa eta
ardura berriak bereganatu behar dira. Azkaratek ere diferentzia
ikusten du: “Orduan askoz errazagoa zen, jendea askoz sar-
tuagoa zegoelako planean, egiteko gauza asko zeudelako”.
Motibazio-taldearentzako ere aldaketa ekarri du, bere esane-
tan: “Zu ailegatu zarenean normaltasun bat ikustera euskara-
ren erabileran, jendeak egintzat ematen du hori. Horraino iris-
tea ongi dago, pauso handia da, baina, muga ipini behar da
hortik behera ez jaistea, zeharo erlaxatu gabe. Motibazio-tal-
dearen lana da jendeari ikusaraztea atzera pausoa egitea erra-
za izan daitekeela eta hori lehengo lanaren ezberdina da”.
Nola egingo dute aurrera? Egoera berrian berreskuratuko dute
oreka? Ibaiak jarraituko al du itsasorako bidea?

"Komertzialeko departamentuan, *

gestio-planean integratua dago
euskara-planaren jarraipena.
Hilero-hilero kuadro bat pasatzen
dugu egindakoarekin”

IRTENBIDEAK, AUKERAK

Ubide zabalean erritmoa motelagoa da eta itsasora heltzeak
ezinezko dirudi. Baina kapitainak badaki zein den bidea:
“Jendea konbentzitzen joatea lanak banatu egin behar ditugu-
la. Orain arteko lana eta ardura teknikari eta koordinatzaileen-
gan zegoen. Orain egin behar duguna da arloka banatu”.
Koordinatzailea egongo da, gainbegiratzeko, EMUNen aholkula-
ritza ere beharko da, baina, askoz ere dedikazio gutxiagorekin.
Azken hiru urteetan bilerak egin dituzte zuzendari guztiekin eta
prozesua aurreraka doa, poliki-poliki, baina aurrera.

Urtero egiten den kudeaketa-plan orokorrean euskarari dagoz-
kion helburuak txertatzea eta kudeaketa-plan horren jarraipe-
na egitea dira sail bakoitzeko arduradunek, arduradun natura-
lek, egin beharreko lanak, euskara-planaren lidergoa beren
gain hartzea.

Sakonago mintzo da Iturbe: “Dagoeneko, euskara-plana zer
den badakigu eta benetan sinesten badugu, aurrera aterako
dugu”. Eta sinesten dute, orain arte egindako bideak erakusten
duenez. Olabarriak ere, ildo beretik: “Mantentzeko zailagoa eta
guretzat lan gehiago da, baina euskaraz lan egin nahi badugu,
ezin gara egon besteak egiteko zain; geuk egin behar dugu”.

Lana eta esfortzuaz gain, euskara-planak ekarri dizkien zehar-
kako onurez ere ohartzen dira. Planari esker, langileen arteko
harremanak gehitu eta hobetu dira. “Batez ere lehenengo urte
horietan talde pila bat ibili ginen eta oso ondo etorri zen jen-
dea elkar ezagutzeko eta elkarlan hori egiten ikasteko. Harre-
manak hobetzeko balio izan zuen. Orain ere 0so ondo etortzen

Urtero egiten den kudeaketa-plan orokorrean
euskarari dagozkion helburuak txertatzea eta
kudeaketa-plan horren jarraipena egitea dira
sail bakoitzeko arduradunek, arduradun
naturalek, egin beharreko lanak, euskara-
planaren lidergoa beren gain hartzea.

Goizperkoak itsasontzian, Zumaiako flysch-ak bisitatu zituztenean

da ikusteko besteak zertan
dabiltzan”, koordinatzailearen
hitzetan. Goizperren ez da izan
ohikoa irteerak antolatzea eta
motibazio-ekintzei jarraiki anto-
latu direnek beste departamen-
tuetako jendea ezagutzeko
balio izan dute, Olabarriak kon-
tatu duenez: “Lanean, normalean zure inguruko jendea baka-
rrik ezagutzen duzu eta irteerek beste jende bat ezagutzeko
aukera eman digute. Horretaz aparte, teknikaria gure bulegoan
zegoenean, departamentukoek arratsalde-pasak sarritan egi-
ten genituen, irteera ez-ofizial mordo bat. Eta giroa sortu du”.

(]
“Dagoeneko,
euskara-plana zer
den badakigu eta
benetan sinesten
badugu, aurrera
aterako dugu”

ONDORIOAK ETA AURRERA
BEGIRAKOAK

Goizperko solaskideek ongi baloratzen dute orain arte eginda-
ko bidea. Hasiera biziaren ondoren, autonomiaranzko fase
motelagoan sartuta daude, baina pixkanaka-pixkanaka, orain
arte lortutakoa mantenduz, aurrera segituko dutela uste dute.

Ibilbidearen balorazioa egitean, hala dio Iturbek: “Balorazioa
egiten dudana da bi faseena. Lehenengo fasea ikusgarria,
emaitzak ikusi genituena, sekulako dinamika eduki zuena; 0so
ondo joan zen dena. Eta bigarren fase hau, benetan askoz
gehiago kostatzen ari zaiguna, baina jarraitu egin behar da”.

Gainerako elkarrizketatuek ere ildo beretik: ibilbidea aberasga-
rria izan da eta onurak nabarmenak. Nahiago baitute euskaraz
lan egin Aristik, Azkaratek eta Olabarriak, Goizperko langile
gehienek bezala. Lanean euskaraz aritzeko aukera eta babesa
ematen die enpresak eta hori gogoko du Olabarriak: “Euskaraz
lan egiteko erraztasuna daukat, eskatzen ibili behar izan gabe”.

Aristik ere iritzi baikorra eman du: “Oso balorazio positiboa.
Bestela, egongo ginen hasieran bezala. Batzuk iniziatiba
batzuk izango zituzten, baina zaila izango zen lehengo egoera
aldatzea. Euskaraz normaltasunez lan egitea ez genuen lortu-
ko egin dugun ibilbiderik gabe”.

Baita Azkaratek ere: “Balorazio 0so positiboa. Niretzako lan-
mundua euskara aurrera eramateko lekurik garrantzitsuena da
eta lan-munduan euskara ez bada sartzen ez da normalduko
sekula. Izan ere, gure bizitzako zati handiena lanean pasatzen
dugu”.

"Mantentzeko zailagoa eta
guretzat lan gehiago da, baina
euskaraz lan egin nahi badugu,
ezin gara egon besteak egiteko
zain; geuk egin behar dugu”

“Niretzako lan-mundua euskara aurrera
eramateko lekurik garrantzitsuena da eta
lan-munduan euskara ez bada sartzen ez da
normalduko sekula. Izan ere, gure bizitzako
zati handiena lanean pasatzen dugu”

Gorago esan dugun bezala, guztia ez da leun-leuna izan eta
ubidean harri eta oztopoekin topo egin dute. Eta beti ez dute
bide egokienarekin asmatu. Adibidez, gutxiengo batek ez duela
ezertan parte hartu diote. Kontrako jarrerarik ere ez da egon,
ordea. Era berean, lortutakoa mantentzeko ezintasuna adierazi
dute, komertzial-arloan, esaterako. Langile berriak hartzerako
garaian ere, beti ezin izan dira Euskararen Eskuliburuaren iriz-
pideak aintzat hartu. Baina orokorrean, gustora daude eginda-
ko bidearekin.

Ondorioak

Bide bat egin dute, kostatako bide bat. Norbaitek esaten zuen
bezala, ezina ekinez egina. Eta ibaia lagun hartuta doaz itsa-
sora, beste norbaitek esanari kasu eginez bezala: itsasora hel-
tzeko biderik ezagutzen ez duenak, ibaia hartu behar du lagun.
Egindako bide horretan aurrera egiten lagundu duten ideia
nagusiak protagonisten hitzetan hauexek dira:

[

e FEuskara-plana guztiek onestea, bai zuzendaritzak eta
bai langileek.

e EMUNen lana: metodologia, esperientzia eta gogoa.

¢ Koordinazio Batzordean talde ona, motibatua eta inpli-
katua izatea. Horretan lagundu du taldea bazkidegoak
aukeratzeak eta organoetako ordezkariak egoteak:
Zuzendaritza Batzordekoa, Kontseilu Errektorekoa eta
Kontseilu Sozialekoa.

e Taldeko harreman pertsonalek ongi funtzionatu izana.

e langile-taldearen gehiengoa euskalduna izatea.”Gazte
asko dago eta denak euskaraz ikasiak datoz”, Aristiren
hitzetan.

e Belaunaldi-aldaketa kontuan hartu izana. Goizperrera
datozen langile gazteak euskaraz prestatuta datoz. ltur-
bek dioenez: “Hor guk sekulako aukera ikusten
genuen: hezkuntzan lan bat egiten ari da eta horri irte-
era natural bat eman behar genion. Urte gutxitan seku-
lako aldaketa egon da: Zuzendaritza, kuadro tekni-
koa... dena aldatu da eta gaur egun askoz errazagoa
da euskaraz funtzionatzea, jendea askoz prestatuago
dagoelako”.

e Hasieratik helburua enpresa barruan euskara hutsean
funtzionatzea izatea. lturberen hitzetan: “Hori izan zen
gure beste aziertoetako bat. %90 horren babesarekin,

Sagardotegira irteera urtero egin dute.
2003an 2. irteera egin zuten eta 2010ean azkena, oraingoz.

lehenengotik nahiko argi izan genuen gure helburua
izan behar zela euskara hutsean funtzionatzea. Hau
da, gure lan-hizkuntza euskara izan behar zela. Hasie-
ratik konturatu ginen dena bi hizkuntzatan egitea ez
zela egokia izango. Lan asko izateaz gain, gu geunden
egoeran, ikusten genuen euskaraz funtzionatuta ongi
ibiliko ginela”.

e Euskara-planaren lehentasuna barrura begirakoa izatea,
kanpora begirako lana aurreragorako utziz. lturbek dios-
kunez: “Gure bezeroak gehienak dira kanpokoak, Euskal
Herrikoak oso gutxi dira. Orduan, hemen egin genuen
hausnarketa eta hartutako erabakia izan zen: guk egin
behar duguna da kooperatiba barrua euskaldundu eta
barruan funtzionatzeko gai bagara, gero etorriko da
momentua kanpoan be euskaraz egin ahal izateko”.

e Langileen arteko kohesioa eta motibazioa etengabe piz-
tuta mantentzea. “Sagardotegiak”, dio irribarrez Iturbek.

“Lehenengotik nahiko argi izan genuen
gure helburua izan behar zela euskara
hutsean funtzionatzea. Hau da, gure lan-
hizkuntza euskara izan behar zela"

®

o . .
: Orain erronka da orain arte

egindako lan guztia mantentzea

Aurrera begirakoak

Bi helburu nagusi dituzte, aurrera begira: batetik, lortutakoa
mantentzea eta, bestetik, barruan lortutakoari tira eginez, kan-
porantz joatea, erakunde publiko nahiz pribatuekiko kanpo-
harremanetan ere euskaraz egitea. Bi helburuok laburtzen ditu
Aristik: “Ahalik eta gehienera joatea; barruko jendearekiko tra-
tua euskaraz izaten jarraitzea eta kanpora begira gehiago egin
ahal izatea”.

Iturbek honela adierazten du egoera eta lehen helburua: “Nik
uste dut ibilbidea 0so aberatsa izan dela eta iritsi gara maila
batera asko egiten dena. Orain erronka da orain arte egindako
lan guztia mantentzea. Sailaren arabera egoera diferentea da:
tailerretan, gutxi idatzi behar da eta errazagoa dute egitekoa.
Administrazioan, aldiz, zailtasun gehiago dituzte, kanpoko era-
kunde askorekin dituztelako harremanak eta gauza gehiago
dituzte lantzeko. Sensibilidadea mantenduz, nik uste jarraituko
dugula, poliki-poliki, gero eta gehiago egiten”.

Bigarren helburua ere azpimarratu dute: “Barne-mailako lane-
tan 0so aurreratuta gaude, baina kanpora begira ez dugu eman
pauso hori. Hori falta da, kanpora begira salto egitea”, dio
Olabarriak. Zeregin zehatzak identifikatuta dituzte: webgunea
euskaraz dago, baina, adibidez, dituzten salgaien instrukzio-
orriak ez daude euskaraz, 14 hizkuntzatan egon arren. Edota
enbalajetan, ihinztagailuen kutxetan ez dago euskararik.

Ontziaren mastara igo da Azkarate, eta urrutirago begiratzen
du: “Kanpora begira zabaltzea lan-munduan euskara-planak
eduki dezakeen garrantzia eta Goizperren egindakoa azaltzea.
Ikusarazteko ‘hauek, lan asko egin barik, ailegatu egin dituk’
eta besteak ere bide honetan jartzeko lagungarri izateko”.

Eta etorkizunean kanpora begira ere euskaraz funtzionatzen
ikusten dute euren burua: “Instrukzio-orriak eta hori era normal
batean”, dio Olabarriak. Azkaratek lasai irudikatzen du geroa,
itsaso bare bat. Erlaxazio-momentuak ikusten ditu, beste zer-
baiti lehentasuna emango diotenak eta euskara-plana atzean
geldituko dena. Baina beti zainduko da minimoetatik behera ez
joatea: “Horretarako mekanismoak baditugulako. Egoera txarre-
ra badoa ikusi egingo da eta konponbidea jarriko da, jendeak
nahi duen heinean”. Lortutakoa ez galtzeko bideak badituzte,
sortu dituzte, eta egindakoa zaintzea dagokie orain. Ubidearen

Zertarako balio du orduan
utopiak? Horretarako,
aurrera egiteko

erritmoa lasaitu da eta arraunei gehiago eragin beharko diete.
Baina nekea arintzeko arraunlari gazteak datoz, jende formatua,
euskaraz lan egiteko ikasia. Eta elkarrekin jarraituko dute, Letek
eta Iriondok kantatua ikasia baitute: “ltsasoan urak handi dire,
murgildu nahi dutenentzat, gure herriko lanak handi dire, astun
dire, gogor dire, zatiturik gaudenontzat”.

"Motibazioak dauka sekulako ¥
garrantzia. Hemen gabiltza
benetan Euskal Herrian nahi
dugulako euskaraz lan egitea”

BUKATZEKO

Lortutakoa asko da, bide luze eta aberasgarria egin dute, baina
aurrera segitu nahi dute, itsasoraino. Itsasoan zer aurkituko
duten? Ez dakite, ez dute ezagutzen, baina iritsiko direla sines-
ten dute eta bideak merezi izango duela. Ez dute atzera egin-
g0. “Zerbait larria gertatu beharko luke orain erdaraz lan egi-
ten hasteko; jarraitu egingo dugu”, dio itxaropentsu Aristik.

Aurrera doaz, pausorik eman ezean, helburuak ezin direla lortu
badakitelako. Miliak eta miliak itsasorantz. Eta agian, hor ez da
bidea bukatuko. Akaso, zerumugaraino joan nahiko dutelako.
Eduardo Galeanoren hitzak hona ekarriz:

Utopia zerumugan, horizontean dago.

Bi pauso gerturatzen naiz eta bera bi pauso urruntzen da.
Hamar pauso ematen ditut eta berak hamar pauso egiten
ditu atzera.

Nik aurrera egin arren, sekula ez dut harrapatuko.
Zertarako balio du orduan utopiak? Horretarako, aurrera
egiteko.

Goizperren euskara-planaren bultzatzaile nagusiaren hitzekin
egin nahi dugu lotura: “Motibazioak dauka sekulako garran-
tzia. Hemen gabiltza benetan Euskal Herrian nahi dugulako
euskaraz lan egitea”, Fernando Iturbe. 4

Los primeros rayos de luz los despiertan y, tras despere-
zarse, los marineros afrontan una vez mas sus quehaceres
diarios.

Ultimamente tienen menos trabajo; han dejado atrds el
riachuelo y sus rapidas aguas, y avanzan lentamente por
el ancho rio, camino al mar. No tienen otra cosa que hacer
que seguir el curso. En momentos como este, recuerdan
con agrado aquel comienzo, cuando afrontaron una aven-
tura nueva sin tener ni idea de lo que les esperaba. Ahora,
el camino recorrido les resulta enriquecedor, pero quieren
ver lo que tienen por delante. Y el paso les parece mas
lento, demasiado lento.

Aunque el trayecto sea tranquilo, el capitdn se mantiene
alerta, ya que la nave también puede volcar en un rio
ancho, o incluso puede ser arrastrada por una corriente
que no lleve al mar.

Asi se han despertado esta mafiana en Goizper.

GOIZPER Una gota de agua recorriendo su camino hacia el mar

PRESENTACION

La empresa GOIZPER, S. COOP fue fundada en Antzuola (Gipuz-
koa) en 1959, dentro del movimiento cooperativo surgido en
Arrasate. Es una empresa especializada tanto en aspersores de CUOIZPER scoue
agricultura y jardinerfa como en transmisores de potencia. Los AGRICOLA
aspersores suponen casi un 70% de la actividad de Goizper,
mientras que los transmisores de potencia alcanzan el 30%. La
empresa cuenta, en total, con unos 200 trabajadores. En 1998
se cre6 el Centro Tecnoldgico de Investigacion, Desarrollo e
Innovacién, denominado Olaker S.Coop.

Goizper es una empresa solida. Podemos realizar esa afirma-
cion teniendo en cuenta el éxito obtenido y su trayectoria. Hoy
en dia, su estructura comercial estd compuesta por 6 delega-
ciones: 3 en Europa, 1 en el sureste asiatico, 1 en Oriente
Préximo y 1 en el Africa sub-sahariana. Cuenta con una pre-
sencia notable en mas de 100 paises, en muchos de los cua-
les es lider.

Goizper lleva implicito desde su nacimiento la es